NUMERO 20

EDITA: AREA DE MEDIO AMBIENTE
DO CONGELLO DA CORUNA

BOLETIN DIXITAL DE EDUCACION AMBIENTAL
DA AREA DE MEDIO AMBIENTE

CONCELLO DA CORUNA

i~

CORLINA
*PROKINA

Ayuntamiento de A Coruiia
Concello da Corudla




DIA MUNDIAL DA MULLER TRABALLADORA

O 8 de marzo de 2018 foi 0 da folga masiva das mulleres. Millons en todo o mundo secundaron un
paro convocado por distintos axentes soclals baixo un lema comin: o mundo sen mulleres, parase.
Ao peche do dia, manifestacions repletas nas principais cidades foron o colofdn para unha xornada

gue na nosa foi festivo municipal.

Como fixemos o pasado ano coincidindo con esta data, desde este boletin homenaxeamos a todas as

mulleres que traballan diariamente para que o noso medio ambiente mellore. Facémolo personificando
nunhas cantas figuras de referencia que este ano son:

@ @

CLAIRE NOUVIAN, Francia FRANCIA MARQUEZ, Colombia
Claire liderou unha campana de defensa Lider formidable da comunidade afro-
contra a practica pesqueira destrutiva colombiana. Mérquez presionou ao
do arrastre de fondo en alta mar. O seu goberno e organizou as mulleres da sua
traballo conseguiu o apoio francés para rexion para deter a mineria ilegal de ouro.
prohibir a practica e ao fin logrou tamén Logrou mobilizaciéns e unha repercusion
estender a prohibicién a toda Europa. impensable ata entén para unha zona do

Planeta azoutada pola violencia durante
décadas.



MAKOMA LEKALAKALA E LIZ MCDAID,
Sudafrica

Makoma Lekalakala e Liz McDaid
desenvolveron unha ampla coalicién para
deter o acordo nuclear entre Sudafrica e
Rusia. O seu traballo deu como resultado
unha vitoria legal transcendental pola cal
Sudéfrica figurard como pais protexido

contra os residuos nucleares para sempre.

KHANH NGUY THI, Vietnam

Khanh Nguy Thi logrou que en Vietnam
as enerxias sustentables sexan parte
da axenda do seu pais fixando un final
programado a dependencia enerxética
do carbon. As suas iniciativas axudaron
a eliminar no ano 2017 cento quince
millons de toneladas de emisidns de
dioxido de carbon.




A CORUNA CONMEMOROU A HORA DO PLANETA

A praza de Maria Pita e varios monumentos da cidade apagaron as suas luces de 20:30 a 21:30 h.
A Agrupacion Astrondmica Corufiesa lo colaborou no evento

O Concello da Coruia sumouse de novo neste ano 2018 a iniciativa internacional A Hora do Planeta.
Esta accion estd impulsada por Adena WWF (www.wwf.es) que é unha das maiores organizaciéns non
gobernamentais do mundo no terreo da conservacion ambiental.

A Hora do Planeta é a maior campana global de mobilizacién e loita contra o cambio climatico. Esta
iniciativa naceu en Sidney en 2007 e desde entén logrou a participacién de mais de 7.000 cidades e pobos
de 160 paises, miles de empresas, centros educativos, entidades e particulares que suman a sta voz para
demostrar que un futuro baseado nas enerxias limpas é posible.

NaPraza de Maria Pita organizaronse as seguintes actividades
para celebrar esta xornada:

« Apagado da iluminacién

« Instaldaronse un conxunto de candeas que formaron os

dixitos 60 + (sesenta minutos) ao pé do Palacio de Maria Pita,

cunha representacion dun planisferio mundial e o nome da

nosa cidade “A Coruna”. -
«Durante a montaxe serviuse informacion impresa e
conversouse cos vecinos e vecifas acerca da iniciativa.

« Ademais, realizouse unha actividade Iudica para o publico

infantil que se achegou a celebracion.

. As 20.30 horas apagaronse as lutes da praza
- . (Palacio Municipalhcluido)

21DEMARZO DE 2018

0 CONCELLO CELEBROU 0 DIA DOS BOSQUES CUNHA CHARLA E PLANTACION
CO ALUMNADO DO CENTRO ASPRONAGA

As plantacion conmemorativa deste ano é a guinda dunha celebracion
gue se estendera durante todo o ano 2018.

O Plan CORUNA VIVA + NATURAL + SAUDABLE + COMPROMETIDA prevé que ao longo do 2018 os vecifios e vecifias
da nosa cidade disfruten de mil cincocentos novos exemplares de diferentes especies nos nosos parques,
xardins, medianas e zonas de paseo. O investimento estimado neste proxecto alcanza os 800.000 euros
co obxectivo de incrementar un 10 % a superficie arborizada.

Na data concreta do Dia dos Bosques encheunos de orgullo
contar cun colectivo moi importante nas politicas de
conciliacién familiar e de diversidade na cidade. De novo este
21 de marzo acompanarannos as mozas € mozos do centro
ASPRONAGA. Este centro educativo é un dous que na nosa
cidade traballan a favor das persoas con diversidade funcional
intelectual dende fai décadas. Despois de facer unha charla
no seu Centro acompandronnos a plantacion no Paseo das
Pontes, unha desas zonas que se estd vendo moi favorecida
por estas novas plantacions.




0 DIA 22 DE MARZ0 0 CONCELLO CELEBROU 0 DIA MUNDIAL DA
AUGA CON ACTIVIDADES DESTINADAS A NENOS E NENAS NO
CENTRO CIVICO DE SAN DIEGO

A camparfia do Dia Mundial da auga 2018 tivo como lema “A resposta esta na natureza’. Por esa razon,
as solucions baseadas na natureza, que axudan a consecucion dos Obxectivos de Desenvolvemento
Sustentable de la Organizacion de Nacions Unidas, foron o eixo das actuacions que conmemoraron
este dia a nivel global.

Os problemas ambientais locais e planetarios, o cambio climdtico..., provocan severas catastrofes que, en
non poucas ocasions, tefien de protagonista a auga. Inundaciéns, secas ou a contaminacién dos acuiferos
agravanse coa degradacidn da cuberta vexetal, a perda de chans fértiles ou por achegas sucias as augas
continentais. As soluciéns naturais poden dar resposta a moitos dos desafios relacionados coa auga.

A nosa axenda levou as actividades do Programa
de Educacion Ambiental ao Centro Civico San
Diego. Ese dia as rapazas e rapaces inscritos
puideron asistir a unha pequena charla e os
posteriores talleres educativos.

Lugar: Centro Civico de San Diego
Data: 22 de marzo de 2018
Horario: as actividades desenvolvéronse entre
as 16 e as 20 horas
e", 2 Idades: nenos e nenas de entre 6 a 12 anos [
¥ ¥ Actividades: charla, construcion dunha q,‘“ :
potibilizadora e un mural e xogo da ruta da b N

NA NOSA CIDADE ESTAN EN MARCHA MEDIDASDE
VERTIDO CERO E SOLUCIONS BASEADAS NA NATUREZA -

V4 —

o




DIA DA NAI TERRA 22 DE ABRIL

O Concello da Corufla celebrou co alumnado do Centro ADCOR ou Dia da Nai Terra

Para a celebracién do dia 22 percorremos un
interesante paseo polo que cada dia camifan
moitisimos vecinos e vecinas da nosa cidade.
Fano sen reparar na riqueza que agocha,
apurando o paso de camino ao traballo ou
pensando nas tarefas cotids. A nosa senda desta
xornada discorreu polos xardins de Méndez
Nunez, que agocha secretos vexetais de gran
i valor. A admiracién dos singulares exemplares
ﬁ;“i que hai moitas décadas foron plantados
nesta zona descébrenos un patrimonio que,
F-ﬂ"i nun pequeno espazo, reflicte na diversidade
| tﬁ adaptativa do Planeta a través dalgunhas das
?ﬁ %, suas mais marabillosas criaturas: os arbores.

25 DE ABRIL
DIA INTERNACIONAL DE CONCIENCIACION FRONTE 0 RUIDO

Con motivo do Dia Internacional de Concienciacion fronte o Ruido este ano desenvolvimos a
actividade educativa no Centro de Menores Concepcion Arenal de Palavea.

O Dia Internacional da Concienciacion sobre o Ruido celebrouse por primeira vez o 24 de Abril de 1996,
como parte dunha conferencia local organizada pola “Liga de Persoas con Problemas Auditivos” en Nova
York. Na actualidade integra un programa internacional no que participan cidades dos Estados Unidos,
Canada, Europa e Asia. En Espafa esta promovido pola Sociedade Espafiola de Acustica, e celébrase o
ultimo mércores de abril de cada ano, como unha forma de chamar a atencién dos cidadans acerca da
importancia do silencio e o cada vez mais grave problema da contaminacion acustica.

A actividade no Centro de Menores ocupouse dos sons silenciados na nosa cidade. A primavera achéganos
o canto das aves e, a noite, activa a insectos e pequenos mamiferos. Pero, outros moitos ruidos fan que
sexan sons inaudibles para a maioria dos cidadans. Por experiencias e investigacions noutras contornas
urbanas coflecemos que moitas especies animais cambiaron as suas frecuencias, tons e intensidade de
emisidns acusticas. Esta a suceder na Corufia? Non conecemos en detalle que pode ocorrer na nosa cidade,
pero nesta xornada reflexionamos co alumnado acerca dun problema crecente e detectamos quen son os
culpables. Os vehiculos a motor, as vias rapidas polas que transitan, as vivendas, as radios ou televisores a
altos volumes en lugares publicos (autobuses, cafés, salas de espera...); a proliferacién de bares nocturnos
en areas residenciais, as conversacions en voz moi alta...

Evitar entre todos a emision de ruido nese tipo de situacions é protexer a nosa saude.

A cidade da Coruna conta desde o 21 de xullo
de 2014 coa sua propia “Ordenanza Municipal
de Proteccion Contra a Contaminacion
Acustica”, que é unha adaptacion ao ambito
local da normativa estatal reguladora da emisiéon
e recepcion de ruidos e vibracions. Publicada no
BOP numero 151 de 11/8/2014, regula aspectos
como 0s niveis de contaminaciéon acustica e
a prevencion desta, a creacién de Zonas de
Proteccion Acustica Especial, as condiciéns e
medidas de proteccion esixibles tanto para
actividades comerciais como para vehiculos,
obras ou eventos populares, asicomo os sistemas
de inspeccién e o réxime sancionador.

Con obxecto de determinar ademais o grao de
contaminacion acustica das diferentes areas da
cidade, o Concello elaborou un Mapa de Ruido
que identifica barrio por barrio as areas mais
afectadas por este problema a fin de solucionar
as suas causas.




BIOCULTURA

A Coruna acolleu a primeira edicion de BioCultura en Galicia. A feira, que tivo lugar entre
os dias 2 e 4 de marzo, contou co apoio do Concello da Corutia e o Consello Regulador da
Agricultura Ecoloxica entre outros.

Biocultura é o principal escaparate de
iniciativas ecoléxicas e de consumo
responsable en Espafia. Cunha participacion
sobresaliente (202 expositores de multiples
sectores como a agricultura ecoloxica,
a moda, a cosmética con certificaciéon
ecoldxica, o lecer, a alimentacion e con mais
de 15.000 referencias de produtos) atraeu
ata a nosa cidade a moitos interesados no
sector. A presenza de 64 empresas galegas,
das cales a metade atopanse englobadas no
Consello Regulador da Agricultura Ecoléxica
de Galicia, evidencian que o sector do verde
(e o azul) experimenta un crecemento moi
relevante na economia rexional.

Actividades do Programa de
Educacion Ambiental en BioCultura

Paralelamente a exhibicion e venda de produtos,
na feira tamén se desenvolveron talleres, charlas,
degustacidons e demostracions nun programa que
incluiu unhas 150 actividades dirixidas aos mais
de 13.000 visitantes que percorreron o recinto.
Moitos visitantes vindos de féra da nosa provincia
aproveitaron o evento para achegarse ata a nosa
cidade nunhas xornadas nas que o tempo respectou
0 paseo e o lecer.

Polo nivel e cantidade dos exhibidores do CRAEGA
(Consello Regulador da Agricultura Ecoldxica)
compareceu na feira como convidado a unha charla o
presidente deste grupo de produtores sustentables.
Galicia, que fose elixida en BioCultura Madrid como
a “Comunidade Auténoma do Ano” puido, desta
maneira, celebralo na Coruna.




Francisco Valladares, como presidente do CRAEGA,
aproveitan a sUa presenza na feira para lamentar
a morneza coa que a administracion galega
apoia este tipo de iniciativas do sector primario
ambiental. Un sector que crece, afirmou, ao 30-
35% anual e que mereceria un maior impulso por
parte das autoridades do sector. De todos os xeitos,
no pasado a situacién era ainda peor, concluiu. A
visibilidade de iniciativas como a impulsada entre
BioCultura e A Coruna é unha gran noticia que
deberia de consolidarse en futuras ediciéns.

A directora de BioCultura, Angeles Parra explicou
a eleccién da Corunha como nova sede neste
ano 2018: “En Galicia se estd desarrollando
muy favorablemente el sector de la produccion
agroganadera ecoldgica -explica-, y nos parecia
que un evento como este viene a apoyar este
crecimiento y esta apuesta de productores por
convertirse en ecolégicos.

Es un apoyo importante para el desarrollo
del sector y también para el del consumo
del producto ecoldégico en Galicia, que
lamentablemente respecto a otras comunidades
todavia es bajito».

Xunto a Barcelona, Madrid e Bilbao que teran
tamén a sua feira neste ano 2018, A Corufia
estivo no escaparate do saudable e ecoléxico
estas datas de marzo. O esforzo por este tipo
de iniciativas de valor ambiental é unha aposta
econdmica do goberno de Maria Pita.

Actividades do Programa de Educacién
Ambiental en BioCultura




www.coruna.es/medioambiente

@C02Coruna
@airecoruna
@CorunaSostihle

Para mais informacion sobre os 981 903 834
Programas de Educacion Ambiental educacionambiental@coruna.es

